
	N 02/12.21/31705-2023

	 1. Նախագծի 1-ին հավելվածի՝ մի շարք կետերում կիրառվում են «քաղաքաշինության գործունեություն» և «քաղաքաշինական գործունեություն» ձևակերպումները, 18-րդ կետում կիրառվում են «պետական և տեղական ինքնակառավարման մարմիններ», ինչպես նաև «պետական և համայնքային մարմիններ» ձևակերպումները:
Այս առումով առաջարկում ենք Նախագծում կիրառել միօրինակ ձևակերպումներ:
	
	Ընդունվել է:
Նախագծում կատարվել են համախատասխան փոփոխություններ:

	2. Նախագծի 1-ի հավելվածի՝ 2-րդ և 4-րդ կետերում «(այսուհետ՝ լիցենզավորող մարմին)» ձևակերպումը կիրառվում է 2 անգամ:
	
	Ընդունվել է:
Նախագծում կատարվել են համախատասխան փոփոխություններ:

	3. Նախագծի 1-ի հավելվածի՝ 10-րդ կետի 6-րդ ենթակետում նշված չէ լիցենզիայի տեսակը, միաժամանակ՝ նույն կետի 7-րդ ենթակետում հստակեցված չէ համապատասխան դասային աստիճանը, ինչի արդյունքում վերոնշյալ ենթակետերի միջև ի հայտ են գալիս հակասություններ:           
     Հարկ է նշել նաև, որ 10-րդ կետի 7-րդ ենթակետում նշված «նախագծի կազմման» ձևակերպումը ևս վերանայման կարիք ունի, հաշվի առնելով, որ «Լիցենզավորման մասին» օրենքով «Նախագծի կազմում» լիցենզիայի տեսակ գոյություն չունի:
	
	Ընդունվել է:
Նախագծում կատարվել են համախատասխան փոփոխություններ:

	4. Նախագծի 1-ին հավելվածի՝ 11-15-րդ կետերի աղյուսակներում կիրառված «ԻՏԱ» հապավումը հստակեցման կարիք ունի, հաշվի առնելով «Նորմատիվ իրավական ակտերի մասին» ՀՀ օրենքի 21-րդ հոդվածի 2-րդ մասը:
	
	Ընդունվել է:
Նախագծում կատարվել են համախատասխան փոփոխություններ:

	5. Նախագծի 1-ին հավելվածի՝ 16-րդ կետի 2-րդ և 3-րդ ենթակետերը վերանայման կարիք ունեն շարահյուսության տեսանկյունից, քանի որ չեն հանդիսանում 16-րդ կետի տրամաբանական շարունակությունը:
Բացի այդ՝ 16-րդ կետի 2-րդ ենթակետում հիշատակված «լիազոր մարմին» ձևակերպումը, կարծում ենք ևս խնդրահարույց է, հաշվի առնելով, որ Նախագծում լիազոր մարմնի փոխարեն կիրառվում է «լիցենզավորող մարմին» ձևակերպումը:
Միաժամանակ՝ 16-րդ կետի 3-րդ ենթակետի համաձայն՝ թղթային տարբերակով հայտ ներկայացնելու դեպքում անհրաժեշտ փաստաթղթերը ներկայացվում են ողջ ծավալով:
Այս պարագայում ստացվում է, որ էլեկտրոնային տարբերակով հայտ ներկայացնելու դեպքում անհրաժեշտ փաստաթղթերը կարող են ներկայացվել ոչ ամբողջական ծավալով:
Առաջարկում ենք քննարկել վերոնշյալ ենթակետերի հստակեցման հարցը:
	
	Ընդունվել է:
Նախագծում կատարվել են համախատասխան փոփոխություններ:

	6. Նախագծի 1-ին հավելվածի՝ 18-րդ կետի տրամաբանության համատեքստում 17-րդ կետի տրամաբանությունն անհասկանալի է, քանի որ պարզ չէ՝ ինչու՞ պետք է հայտատուի կողմից ներկայացված տեղեկությունների ստուգման համար հայտատուի համաձայնության դեպքում պետական և համայնքային մարմինները փաստաթղթեր չներկայացնեն:
	
	Ընդունվել է:
Նախագծում կատարվել են համախատասխան փոփոխություններ:

	[bookmark: _Hlk140994802]7. Նախագծի 1-ին հավելվածի 22-րդ կետի համաձայն՝ լիցենզավորող մարմինը լիցենզիա և համապատասխան ներդիր տալու, լիցենզիայի և (կամ) ներդիրի գործողությունը կասեցնելու կամ դադարեցնելու մասին եզրակացություններ տալու նպատակով ստեղծում է լիցենզավորող հանձնաժողով, որի կանոնադրությունը և անհատական կազմը հաստատում է լիցենզավորող մարմինը:
Միաժամանակ՝ Նախագծի 1-ին հավելվածի 5-րդ բաժնում նկարագրված է լիցենզիայի կամ կից տրամադրվող ներդիրի վերաձևակերպման ընթացակարգը և վերոնշյալ բաժնի 32-րդ կետի համաձայն՝ լիցենզիան և ներդիրը վերաձևակերպվում, լիցենզիայի գործողությունը կասեցվում կամ դադարեցվում է «Լիցենզավորման մասին» ՀՀ օրենքով նախատեսված հիմքերով ու կարգով:
          Այս առումով հարկ ենք համարում նշել, որ պարզ չէ՝ լիցենզիայի կամ կից տրամադրվող ներդիրի վերաձևակերպման ընթացակարգի բաժնում լիցենզիայի կամ կից տրամադրվող ներդիրի կասեցնելու կամ դադարեցնելու մասին հիշատակելու վերաբերյալ դրույթը, հաշվի առնելով, որ Նախագծով լիցենզիայի կամ կից տրամադրվող ներդիրի կասեցնելու կամ դադարեցնելու կարգը չի սահմանվում:
	
	Ընդունվել է:
Նախագծում կատարվել են համախատասխան փոփոխություններ:

	8. Նախագծի 1-ին հավելվածի՝ 26-րդ կետում կարգավորում է նախատեսվում Նախագծի 1-ին հավելվածի 18-րդ կետով նախատեսված ստուգման արդյունքում ոչ էական թերությունների հայտնաբերման դեպքում, մինչդեռ էական թերությունների հայտնաբերման արդյունքում պարզ չէ՝ ի՞նչ միջոցներ են ձեռնարկվում:
	
	Ընդունվել է:
Նախագծում կատարվել են համախատասխան փոփոխություններ:

	9. Առաջարկում ենք քննարկել լիցենզիա ստանալու համար նախատեսված անհրաժեշտ փաստաթղթերը, ինչպես նաև թեստավորմանը մասնակցելու համար նախատեսված  անհրաժեշտ փաստաթղթերը հայտատուների և մասնակիցների կողմից բացառապես էլեկտրոնային եղանակով ներկայացնելու նպատակահարմարության հարցը:
	
	Ընդունվել է ի գիտություն:
Հիմք է ընդունվել ՀՀ արդարադատության նախարարության եզրակացության 4-րդ առաջարկը:

	10. Նախագծի հավելվածներում կիրառվում են «Հայաստանի Հանրապետության քաղաքաշինության բնագավառի պետական կառավարման լիազոր մարմին» և «ՀՀ քաղաքաշինության բնագավառի պետական կառավարման մարմին ձևակերպումները»: 
Առաջարկում ենք կիրառել միօրինակ ձևակերպումներ:
	
	Ընդունվել է:
Նախագծում կատարվել են համախատասխան փոփոխություններ:

	[bookmark: _Hlk132512285]11. Նախագծի 3-րդ հավելվածի 6-րդ կետի համաձայն՝ թեստավորման կազմակերպման և իրականացման նախապատրաստական աշխատանքներն իրականացնում է քաղաքաշինության բնագավառի պետական կառավարման մարմնի կողմից ընտրված Քաղաքաշինության մասին օրենքի 11.3-րդ հոդվածի 5-րդ մասով սահմանված միջոցառում  իրականացնող կազմակերպությունը կամ կրթական հաստատությունը՝ թիրախային լսարանի քաղաքաշինական գործունեության տեսակին և ենթատեսակին համապատասխան հավաստագրման ենթակա մասնագիտությանը հավակնող մասնագետների շրջանակում: 
      Այս առումով առաջարկում ենք քննարկել վերոնշյալ մարմիններին մրցութային կարգով ներգրավվելու հնարավորության հարցը:
	
	Ընդունվել է ի գիտություն:

	 2. ՀՀ վարչապետի աշխատակազմի Ֆինանսատնտեսագիտական և իրավաբանական վարչություն
	15.09.2023թ.

	
	N 02/12.21/31705-2023

	1. Նախագծի 1-ին հավելվածի 4-րդ գլխի շրջանակներում կարգավորվում են նաև լիցենզիայի և/կամ ներդիրի տրամադրման ընթացակարգերը էլեկտրոնային համակարգի միջոցով: Սակայն ոչ միայն նախագծում, այլ նաև հիմնավորման մեջ հստակեցված չէ, թե որ էլեկտրոնային համակարգի մասին է խոսքը, արդյոք այն արդեն իսկ ներդրվել և գործում է, թե դեռևս ներդրված չէ:
	
	Ընդունվել է:
Նախագծում կատարվել են համախատասխան փոփոխություններ:

	2. Համակարգը ներդրդված չլինելու, իսկ ներդրված լիելու դեպքում՝ համապատասխան հարցումները կամ տվալների փոխանակման (ստացման) գործընթացը (այդ թվում՝ Հավելված 1-ի 18-20-րդ կետերում նկարագրված) իրականացնելիս անհրաժեշտ է առաջնորդվել ՀՀ կառավարության 31.08.2015 թվականի Պետական և տեղական ինքնակառավարման մարմինների կողմից էլեկտրոնային ծառայությունների մատուցման կամ գործողությունների կատարման համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին թիվ 1093-Ն որոշման և 19.12.2019 թվականի Էլեկտրոնային տեղեկատվական համակարգի միջոցով անձնական տվյալների փոխանցման կարգը հաստատելու և ՀՀ կառավարության 2017 թվականի փետրվարի 16-ի N 192-Ն որոշումն ուժը կորցրած ճանաչելու մասին թիվ 1849-Ն որոշման պահանջներով (նկատի ունենալով նաև, որ Կառավարության փոխգործելիության հարթակի տեխնիկական սպասարկում և համակարգում իրականացնող օպերատորի գործառույթները վերապահել են «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ին):
	
	Ընդունվել է ի գիտություն


	3. Միաժամանակ քաղաքաշինության բնագավառի լիցենզավորման գործընթացի թվայնացման և էլեկտրոնայն համակարգի ներդրման աշխատանքնների շրջանակում առաջարկում ենք հաշվի առնել ՀՀ վարչապետի գլխավորությամբ 19.07.2023 թվականին «Թվային հասարակության և տնտեսության ձևավորման ծրագրի առաջընթացի մասին» խորհրդակցության թիվ Վ/154-2023 արձանագրության 3-րդ կետի 2-րդ կետը, որով հանձնարարվել է Փոխվարչապետ Մ.Գրիգորյանին ապահովել, որ պետական մարմինների թվայնացման բոլոր նախաձեռնությունները ներկայացվեն և քննարկվեն Տեղեկատվական համակարգերի կառավարման խորհրդում (ստեղծվել է ՀՀ վարչապետի 21.01.2022թ. թիվ 81-Ա որոշմամբ):
	
	[bookmark: _GoBack]Համաշխարհային բանկի «Պետական հատվածի արդիականացման երրորդ ծրագրի» շրջանակներում «Վի Իքս Սոֆթ» սահմանափակ պատասխանատվությամբ ընկերության հետ համատեղ                                                       մշակվել է քաղաքաշինության բնագավառում լիցենզավորված կազմակերպությունների և հավաստագրված մասնագետների վերաբերյալ տեղեկությունների փոխանակման առցանց համակարգ, որը հասանելի է լինելու urban.e-gov.am քաղաքաշինության բնագավառի պետական ծառայությունների միասնական հարթակում: Համակարգի գործարկման հարցը քննարկվել է նաև «Թվային հասարակության և տնտեսության ձևավորման ծրագրի առաջընթացի մասին» խորհրդում և տրվել է դրական դիրքորոշում:

	 3. ՀՀ վարչապետի աշխատակազմի իրավաբանական վարչություն
	15.09.2023թ.

	
	N 02/12.21/31705-2023

	1. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումները ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	
	Ընդունվել է:
Նախագծում կատարվել է համախատասխան փոփոխություններ:

	2. Նախագծի 3-րդ կետի համաձայն՝ սույն որոշումն ուժի մեջ է մտնում 2023 թվականի դեկտեմբերի 17-ից: Նկատի ունենալով «Լիցենզավորման մասին» օրենքի 14-րդ հոդվածի 4-րդ մասի պահանջը՝ նախագծում որոշման ուժի մեջ մտնելու սահմանված ժամկետի վերաբերյալ դրույթը խնդրահարույց է:
	
	Ընդունվել է:
Նախագծում կատարվել է համախատասխան փոփոխություններ:

	3. Նախագծի հավելված N 1-ի 40-րդ, 41-րդ և 46-րդ կետերով սահմանվում են լիցենզիայի գործողության ժամկետի երկարաձգման վերաբերյալ դրույթներ, որոնց բովանդակությունից պարզ չէ, թե արդյունքում լիցենզիայի գործողությունը ինչ ժամկետով է երկարաձգվում:
	
	Ընդունվել է:
Նախագծում կատարվել են համախատասխան փոփոխություններ:

	4. Նախագծի հավելված N 2-ի 31-րդ կետով սահմանվում է մասնագետի տվյալների փոփոխության մասին տեղեկացման ժամկետի վերաբերյալ դրույթ, ինչը համադրելի չէ «Քաղաքաշինության մասին» օրենքում փոփոխություններ և լրացումներ կատարելու մասին» ՀՕ-433-Ն օրենքի 11.5-րդ հոդվածի 3-րդ մասի 7-րդ կետի հետ:
	
	Ընդունվել է:
Նախագծում կատարվել է համախատասխան փոփոխություններ:



